
SERVELS

CONSELH GENERAU D'ARAN

Passeg dera Libertat, 16 (Vielha)
973 6418 01
info@conselharan.org
www.conselharan.org

Twitter: @conselharan

Facebook: Conselh Generau d'Aran

AJUNTAMENTS

VIELHA E MIJARAN ARRES

973 640018 973 641819

info@vielha-mijaran.org www.arres.ddl.net

www.vielha-mijaran.org BAUSEN

NAUT ARAN 973 647 024

973 644 030 bausen.ddl.net

www.nautaran.org CANEJAN

BOSSOST 973 648 160

973 648 157 www.canejan.org

www.bossost.es/www ES BORDES

ajuntament@bossost.org 973 640 939

LES www.bordes.ddl.net

973 648 007 VILAMOS

www.les.es 973 640739

info@les.es www.vilamos.es

SERVEIS MEDICS

EMERGENCIES 112

Espitau Val d'Aran (C/ Espitau 8, Vielha) 973 640 004

CAP (C/ Espitau, s/n, Vielha) 973 643 140
973 643 146

Servicis Assistenciaus Sociaus 973 642 560

Residéncia Sant Antoni

(C/ Espitau, 3, Vielha) 973 641 938

FARMACIES

Farmacia Pala (Vielha) 973 642 585

Farmacia Catala (Vielha) 973 642 346

Farmacia Almansa (Bossost) 973 648 219

Farmacia Almansa (Les) 973 647 244

Farmacia Pala (Baqueira) 973 644 462

Farmaciola Pala (Arties) 973 644 346

Farmaciola Catala (Salardi) 973 644 225

SEGURETAT

Mossos d'Esquadra (Vielha) 973 357 285

Pompiers d'Aran 973 640 080

Guardia Civil (Vielha) 973 640 005

Policia Nacional (Les): 973 648 014

Centre d'allaus d'’Aran:  http://lauegi.conselharan.org/

AUE, periodic d'Aran, naix amb la voluntat d’esdevenir la
publicacié de referéncia de la Val d'Aran i el punt de trobada
dels habitants i visitants d'aquest indret singular. Amb
aquesta finalitat posa a disposicié dels seus lectors per a
qualsevol suggeréncia aquesta adreca: aue@segre.com

La imatge més suggeridora de la Val d'Aran. La Val d'Aran ofereix als visitants i als mateixos
aranesos estampes d'increible bellesa. Per a donar-ne testimoni, en aquesta seccié AUE vol recollir

AGENDA

Barbacans de Canejan

26 HEREUER. Canejan recuperac ans
endarrér ua des sues tradicions més
antigues, pr'amor qu'ei era des sons bar-
bacans de Canejan. Es vesins se vestissen
damb es péths des animaus e aufrissen
un torn per tot eth poble hént a sonar es
tringoles e representant moments antics.

BAQUENN R

UA NAUA MANERA DE COMPRENER ERA INFORMAGIGNEOCAU

VIU ERAINFORMACION et

www.aue.cat

© auvetv
O @auetv

Amb la col-laboracié de
MM Generalitat de Catalunya a I-IX a
{1l Departament de la Presidéncia

Eaue_aran

Freeskier Magazine @Freeskier
«Northern Spain is BURIED in several feet of snow. Just
ask Aymar Navarro, seen here in Val d'Aran. »

Toni AlwaysAscending @3404metros
«El frio protege la nieve, dias secos y un azul infinito. Era
Val d'Aran»

Stefi Troguet EETroguet
«Pyrenees, sweet home. The conditions at home, far from

good... but there are always beautiful corners. Pujoalbo
(2502m), Val d'Aran.»

La Valira@Diari_LaValira
«Vielha dona el tret de sortida a la temporada de
competicions internacionals d'esqui. El Freeride World Tour

de la Val d'Aran se celebrara aquest cap de setmana al Tuc
d'Auba.»

EnAranés@EnAranes

«Torne era activitat “Te condi un conde”, organizada peth
departament de Cultura e Lengua deth Conselh Generau
d'Aranly

en cada edicié una d'aquestes imatges, la més suggeridora d'entre les que
ens facin arribar els nostres lectors a aquesta adrega: aue@segre.com.

L5au Marxa Beret

1E 2 HEREUER. Arribe era 45au edicion dera Marxa Beret, organizada peth Conselh Ge-

nerau d'Aran e era estacion d'esqui Baqueira Beret, qu'aura loc era dimenjada deth 1 ath

2 de hereuér de 2024. Deja son dubértes oficiaument es inscripcions a traués dera plana

web dera Marxa Beret e es interessats e interessades poiran realizar-les enquia darreries
de gér telematicament. Ath dela, es darréri dies se poiran realizar es inscripcions presen-

ciaus. Era Marxa Beret ei ua des proves d'esqui nordic mes assolidades que se realizen en
territori nacionau e que cada an compde damb ath torn de mes de 800 participaires.

Campionat d'Europa de
Slalom en Baqueira

6 E7 DE HEREUER. A principis deth
mes de hereuér se disputara en Baquei-
ra Beret, concretaments en Stadium de
Beret ua doble prova de Copa d'Europa
de Slalom ena modalitat d'esqui au-

pin damb preséncia espanhola.

Ac endonviaras segur!

Andncia-te ena nodsta publicacion
Demana informacion en 973 248 004 A”E

Lonselh

Aran aura un sistema de
financament propri ta 2025

FINANGAMENT, TAULA
D'ABITATGE E RECONEISHEMENT
ADMINISTRATIU E JURIDIC AN
ESTAT ES AHERS MES DESTACADI
D'AGUESTA DARRERA COMISSION
BILATERALL.

TEXTE: CONSELH GENERAU

S'a aprovat er Acord de Financament
ta 2025 que prevé ua dotacion de
39'2 milions d'euros, ¢O que supau-
se un 19% mes respecte de 2024, en
tot ester aguest darrer un pressupost
prorrogat.

Atau madeish, era Comission Bilate-
rau a aprovat era creacion deth grop

de trabalh qu'a de concretar eth que
sera eth Sistema de Financament
dera Val d'Aran, e qu'a de veir era lum
pendent aguest 2025.

Cau rebrembar qu'era Lei de Regim
Especiau dera Val d'Aran de 2015
establie que, en un plag de 3 ans eth
Conselh Generau d'Aran auie de com-
pdar damb un Modél de Finangament

CONSELH

CONSELH

www.conselharan.org

propri, mes aguesta qliestion encara
non s'auie resolvut. "Qu'era maxima
institucion aranesa compde damb
un Sistema de Financament propri
e singular a de perméter que, per un
costat, assegurem era qualitat des
servicis publics que recep era ciutada-
netat e, per aute, pogam desvolopar
era nosta autonomia politica damb
garantides e en compliment de ¢o
que mandate er Estatut d'Autono-
mia e era Lei d'Aran, e mos permete
tanben éster corresponsables deth
noste finangament”, manifestaue era
sindica d'Aran, en tot higer que, "era
constitucion d'aguest grop de trabalh
ei eth darrer pas enta artenhé'c”. Un
des acords mes destacadi dera Co-
mission Bilaterau a estat era signatu-
ra dera declaracion institucionau sus
eth reconeishement dera sinqularitat
d'Aran e eth desvolopament deth son
autogovern.

Aguesta Declaracion soslinhe eth
compromis dera Generalitat de Ca-
talunya e deth Conselh Generau
d'Aran enta garantir eth respecte e
consolidacion dera autonomia politica
d'Aran, e assegurar qu'eth Conselh
Generau d'Aran age un reconeishe-
ment juridic e administratiu explicit
e singular, atau e coma mandaten er
Estatut d'’Autonomia de Catalunya e
era Lei d'Aran. Tanbe, era Declaracion
explicite qu'andus governs se com-
promenten a impulsar es reformes de
besonh enta garanti'c.

Creacion d'ua
taula d'abitatge

Era Comission Bilaterau
Generalitat de Catalunya-Conselh
Generau d'Aran a dat lum verda
ara constitucion formau dera Taula
d'Abitatge entre andus governs,
qu'a de perméter arténher
solucions efectives ara greu crisi
provocada pera manca d'abitatge
assequible en Aran, en tot dar
gessuda as diuérses propostes
deth Plan d'Abitatge dera Val
d'Aran, dessenhat damb bona
part des ajuntaments aranesi. S'a
persutat que ua part des viuendes
creades sigue tanben en Aran.

gener 2025 A“E



Lonselh

TORISME
Bones donades enes hestes

“Eth Govern d'Aran avalore positivaments es donades artenhudes
pendent aguest periode de héstes, qu'an estat similares as des dar-
reri ans”, a afirmat eth conselhér de Torisme, Promocion Economica,
Comeérg e Mobilitat, Josep Canut. “Aguestes donades constaten
qu'era Val d'Aran ei ua destinacion forca avalorada pera gent” e
higie que: “eth Govern d'Aran trabalhe enta her deth noste territori
ua destinacion resilienta e sostenibla que permete compatibilizar
era qualitat ena experiéncia des nosti visitaires e eth dia a dia dera
societat aranesa”.

CONSELH

CONSELH

POLITICA
Mes reconeishement ta Aran

Eth plen dera maxima institucion aranesa a aprovat per unanimitat
damb es vots a favor d'Unitat d’Aran e Convergéncia Aranesa ua de-
claracion institucionau qu'inste reconéisher eth son encaish juridic
e administratiu singular enta deishar d'ester tractat, ena practica,
coma ua administracion locau, impedint eth propri exercici d'auto-
govern, ¢o que contraditz er Estatut d'’Autonomia de Catalunya era
Lei de Regim Especiau d'Aran e met en serids risc era sua capacitat
ta atier es besonhs dera ciutadania aranesa.

A“E gener 2025

Imatge der Espitau Val d'Aran
placat en Vielha

www.conselharan.org

% ESPITAU Yy

Amassada
amb Salut

S'A TRACTAT AHERS COMA PER EXEMPLE ERA
REMODELACION DER ESPITAU VAL D'ARAN

TEXTE: CONSELH GENERAU

Era Sindica d'Aran hege arribar ara
conselhéra "Eth besonh de seguir
auancant enes trabalhs que deja
se desvolopen actuaument ta que,
pendent aguesta legislatura, pogue
desvolopar-se era fase O e era fase
1 d'aguesta reforma”, e que contem-
plen eth bastiment d'un edifici anexe
que acuelhera era assisténcia pri-
maria e es consultes externes enta
posteriorament desvolopar era 2au
fasa que implique era ampliacion e
melhorament des servicis d'urgéncies
e radiologia. En un aute orde de qlies-
tions s'a trasladat as responsables
deth Departament dera Generalitat
era compléxa situacion que traues-

se, non sonque eth sistéma sanitari
aranés, senon tot eth Pirenéu en ¢o
que he ara fixacion e garantida de
professionaus en territori.

En aguest sens era Sindica d'Aran
manifestaue "aguest ei possible-
ment un des reptes mes importants
qu'afrontam en aguest airau e que
implique reformes estructuraus deth
sistema sanitari globau ath temps
qu'artenhem desvolopar accions con-
cretes que mielhoren era situacion de
manca de professionaus enes nosti
territoris” e higie que "ei capitau qu'es
politiques publiques contemplen er
equilibri territoriau, e qu'es zones alu-
enhades des zones metropolitanes,
agen garantidi es servicis publics”.



Lonselh

GASTRONOMIA
Conveni damb eth Gremi

Era sindica d'Aran, Maria Vergés e eth president deth Grémi d'Os-
talaria, Carlos José Sigiienza, vien de signar un conveni de colla-
boracion qu'a de servir enta méter en valor era gastronomia e es
productes agroalimentaris dera Val d'Aran. Aguest acord s'encastre
en dues jornades de dinamizacion, que se haran ath torn de dus eve-
niments, eth prumer nomentat,” GastroAran"”, impulsat peth propri
Gremi, ena tempsada de tardor e eth dusau, ath torn des actes der
Hestau Culturau "TerSon", organizat peth Conselh Generau d'Aran
en un marc hestiu.

“ERA NOSTA VOLONTAT EI IMPLLSAR ERA GASTRONOMIA DERA VAL
D'ARAN COMA UN DES RECORSI TORISTICS MES DESTACADI OU'ALEM”,
AFIRME ERA SINDICA D'ARAN, MARIA VERGES

7

AJUDES ENTAS ESPORTISTES
ESTUDIANTS D'ARAN

CONSELH

AJUTS
Ta joeni esportistes

Eth Govérn d'Aran a daurit era convocatoria de sollicitud d'ajudes
adrecades a joeni estudiants dera Val d'Aran entath cors academic
2024/2025. Era concession d'ajudes e subvencions economiques
qu'autrege eth Conselh Generau d’Aran s'adrecen a joeni esportistes
deth territori entre es 12 e 22 ans qu'estidien es ensenhaments obli-
gatoris dera ESO o postobligatoris (titulacions de tecnics esportius,
cicles formatius o estudis universitaris), que siguen esportistes en
actiu e residents en Aran.

Imatge deth coworking aufrit peth
projecte HePic.

www.conselharan.org

#M

e

"~ CONSELH

Bon balang deth
coworking

S'A TRAMITAT LN AMAS DE 68 SOLLICITUDS ENTA
PODER EMPLEGAR ETH COWORKING TEMPORALIMENT.

TEXTE: CONSELH GENERAU

Tal e coma indiquen es donades,
eth 70% de persones qu'utilizen eth
coworking de longa estada e eth
53,3% des sollicituds d'acces tem-
porau son hemnes, demostrant qu'en
2024 er espaci a sigut majoritaria-
ment freqlientat per hemnes.

En ¢o que tanh ara procedéncia, eth
70 % de visitaires de cuerta estada
e eth 50% des persones damb placa
fixa an sigut dera provincia de Barce-
lona mostrant ua clara predominancia
d'usatgers/es d'aguesta origina. Des
persones qu'assistissen asiduament
ath coworking sonque dues son
naishudes en Aran.

Fin finau, pendent aguesti meés de dus
ans de foncionament deth coworking,
ei important destacar qu'aguest ser-
vici a propiciat dinamiques professi-
onaus forca positives enta totes es
persones usatgeres des dues modali-
tats e a facilitat era conciliacion entre
era pasion pes esports de montanhae
eth trabalh en tot promoir era estada
e arribada de naui professionaus ath
territori. Més a mes, deth 14 ath 27
d'octobre, eth coworking siguec eth
loc de trabalh des participaires deth
projecte Catalunya Rural Hub entas
que s'abilitec un des espacis, era
aula de formacion. Aguest programa
permetec a 10 persones hér ua prova
pilot en Aran.

gener 2025 A“E



" Gonsumis Val i’ Aran

% % | .visitvaldaran.
VAL DARAN — Conselh Generau d’'Aran EW%EEST: .::,,m

Era esséncia des Pirenéus = ]}

QUAN CROMPAM EN COMERC LOCAU, CROMPAM QUALITAT E SOSTENIBILITAT.

Des deth Conselh Generau d’Aran e Romero Polo volem fomentar es productes de

comerg locau, pr'amor non an auut de recorrer milers de kilometres enquia arribar a

casa nosta. Son molt meés sostenibles ja que se redusis era contaminacion generada

peth transport e se disminuisssen es residus de besonh ta empaquetar e trasladar es

productes.

Quan dam suport ad aguest comsum, damb suport ath noste territori e cream locs

de trabalh. Pr'amor darrér de cada comeérc¢ i a un gran equip de persones.

Romero Polo

A“E gener 2025




www. vielha-mijaran.org

Vielha e Mijaran
Vielha capitalize un L

epicentre dera Val d’Aran pendent es
' m = hestes de Nadau, un an mes.
Eth cap-loc deth pais, a traues der
Nadau plen d'activitats ...
nizéc un ample calendari d'activitats
dirigidi a tot tipe de publics, adults

UN AN MES, ETH CAP-LOC DERA VAL D'ARAN AMASSE LN PIALER DE GENT EN TOT e meinadera, damb eth qu'autant s

. . vesins coma visitaires gaudiren forca

GAUDIR DES HESTES MES IMPORTANTS DER AN, ENTOREJATS D'ACTIVITATS dera poca s demorada der an
En aguest sens, e coma ei abituau,
es activitats més classiques sigueren
es que mes assisténcia artenheren
d'atréir: parc d'activitats entara mai-
nadéra en Palai d'Esports, Gala de
patinatge en Palai de Geu, era Hesta
de Cap d'Aran, e es visites des patges
des Reis d'Orient e era Cavaucada
des Reis pes carrers de Vielha pen-
dent eth 5 de geér. Accions plan de-
morades e que tostemp son un signe
de succes. Aguestes accions sigue-
ren completades damb d'autes que
tanben apropéren a forca gent coma
era Gala de Nadau celebrada en Era
Audiovisuau de Vielha per alumnat
de Miguel Pineda per un totau de 8
sessions, era Tronca de Nadau enta-
ra mainadéra, qu'auec loc ena Placa
dera Gleisa e eth concert de Nadau
ena Gleisa de Sant Miqueu de Vielha.
Era bona climatologia generau
pendent es 15 dies de hésta favoric
qu'eth sector toristic foncionésse a
plen rendiment, de manera qu'era
preséncia de gent enes activitats si-
guec constanta. "Em forca erosi deth
succes de Nadau, en tot plagar-mos,
un viatge mes, coma epicentre dera
Val d'Aran e deth Pirenéu en aguesta
epoa”, comente eth baile de Vielha e

Mijaran, Juan Antonio Serrano.

QBRES E SERVICIS
A licitacion era milhora deth
servici d'aigua en Casau

Er Ajuntament de Vielha e Mijaran acabe de tréir a licitacion era redacci-
on de diuérsi projéctes restacadi damb era milhora deth subministrament
deth servici d'aigua en poble de Casau. Aguesta licitacion se compause
de 2 lots: Per un costat, era redaccion des projéctes executius, direccion
d'obres e justificacion dera execucion, e coordinacion de seguretat e
salut d'ua naua captacion d'aigua correnta entath poble en Barranc des
Comes e era naua canalizacion qu'a d'anar enquiath deposit e, per un
aute costat, era milhora deth deposit e eth hilat de distribucion annex. Eth
pressupost base dera licitacion s'establis en 4773817 € (damb IVA), e es
licitadors poden optar a presentar-se a 10 as 2 ots. Era presentacion des
aufertes aura de realizar-se a traués dera sedenca electronica.

AJUNTAMENT DE VIELHA E MlJARA

8 gener 2025 A“E



VANDALISME
Denoncia per incivisme

Er Ajuntament de Vielha e Mijaran lamentéc e denonciéc deuant des
Mossos d'Esquadra er episodi incivic que patic eth 19 de deseme
part deth mobiliari urban de Vielha, dempls d'auer trapat en |het der
arriu Nere un banc, dus andassi, cons e un quadre electric connectat.
Atau madeish s'esparrequec part deth hilat dera pilota de Nadau dera
entrada de Vielha e maumetut dus bancs deuant deth Mercadona. Ei
de besonh de toti suenhar er espaci public.

AJUNTAMENT DE VIELHA E MIJARAN

EOUIPAMENTS
Milhor materiau en Palai de Geu

Er Ajuntament de Vielha e Mijaran a licitat era crompa de nau materiau
esportiu que permetera milhorar diuersi equipaments deth Palai de
Géu. S'aquerira ua vintia de maquines e elements que milhoraran era
sala fitness e, per un aute costat, se vo aquerir 57 parelhs de patins
de loguér entara pista de géu. Es usatgérs auran ua grana milhora en
emplec dera sala fitness e dera pista de geu, coma part deth compro-
mis deth consistori de milhorar era qualitat der equipament.

www.vielha-mijaran.org

ER AJUNTAMENT RESPON

JUAN ANTONIO SERRANO
BAILE DE VIELHA E MIJARAN

Territorio deportivo

Vielha e Mijaran sigue de enhorabuena,
porque continuamos albergando mas
competiciones deportivad en invierno.
Mas alla de los grandes eventos que ya
son habituales en verano (Pedals de Foc
Non Stop, Val d'Aran by UTMB, Trail
Vielha-Molieres, Corsa e Caminada des 15
Pdbles, Rodibook, eca), también somos
un municipio que tenemos la capacidad
para poder celebrar competiciones en
invierno. Este fin de semana, en el Palai
de Geu de Vielha se celebra la Copa de
Catalunya de Patinaje Artistico, con cerca de 200 participantes, en
lo que supone un gran ambiente junto con familias y amigos, en la
principal instalacién deportiva de la Val d'Aran. Asimismo, venimos
de acoger también la prueba inaugural del Freeride World Tour en
nuestras montanas. Este evento de gran calado internacional, que
cuenta con los mejores especialistas de esta disciplina, conté con la
participacion de Abel Moga, joven deportista, que ademas es vecino
de Vielha. Son dosmuestras de competiciones que siguen situando
a Vielha e Mijaran como una destinacion lider y con gran potencial y
repercusién medidtica a nivel internacional, que nos consolida como
referente y nos coloca en el mapa mundial de este tipo de eventos.
Vielha e Mijaran es sindnimo de deporte y de naturaleza durante los
365 dias del afio. Tanto en verano, como ahora en invieno, nuestro
territorio estd preparado para atraer un gran nimero de eventos
deportivos de diferente indole y para todo tipo de publicos.

CULTURA
Sequis eth Teatre
Familiar en 2025

Dempds de finalizar era pruméra part deth cicle de Teatre
Familiar ena tardor, pendent er iuérn e era primauera
seguissen es sessions d'aguesta accion prebotjada per
Ajuntament de Vielha e Mijaran enta apropar era cul-
tura as mes petiti. En aguest sens, eth passat 11 de gér
gaudirem der espectacle “La Cigala i La Formiga” (cia
Xip Xap) e, aguest propléu 15 d'hereuér, seguira damb
“Petits Somnis" (cia Anna Roca). Eth Teatre Familiar a
[6c un dissabte ath mes en Era Audiovisuau de Vielha a
un pretz de 5€, e s'estenera enquiath propléu mes de mai.
Ua escadenca enta que tota era familha gaudisque damb
accions coma: palhassos, musica, manuquetes, eca.

—

AJUNAME ELHA E MIJARAN

betren

casarilh
betren montcorbau

escunhau gausac

& /JUNTAVENT OF
s, Y Ch.,,\ B VEHA F
Lo it MIJARAN

BOSSOST

ACTUACIONS
Obres en carrér Sorieus

Er Ajuntament de Bossost amie pendent aguestes setmanes trabalhs
de reparacion e renovacion de diuersi carrérs deth municipi. En aguest
sens, en aguesti moments se trabalhe de forma seguida en pargan de
Sorieus, a on es trepaders éren en un estat forca maumerent. Damb
ua aportacion de 14.000 éuros, se demore qu'es accions finalizen
aguesta setmana que vie.

Milhores ena zona
esportiva de Bossost

ENA SALA DE MUSCULACION, ACTIVITATS DIRIGIDES E DAMB ETH

BASTIMENT D'UN NAU ROCODROM

TEXTE: ALVAR ORDONEZ

Er Ajuntament de Bossost a iniciat
ua sorta d'accions enta milhorar er
airau dera Zona Esportiva plagada ath
cant deth camp de fotbol. En aguest
sens, des deth consistori volen renauir
era sala de musculacion en tot placar
naui aparelhs que poguen dignificar
er espaci. Ath dela tanben se van a
her trabalhs d'adequacion ena sala
d'activitats coordinades damb eth
prézhet qu'es usatgeres e usatgérs
poguen gaudir d'aguest espaci d'ua

Ajuntament
de Bossost

forma mes eficienta. En ¢o que tanh
ara sala de musculacion se destina-
rien 8.000 euros, mentre qu'entara
résta dera obra civila serien 38.000
euros més IVA. Un aute des projeéctes
qu'amiara a terme er ajuntament la-
guens d'aguestes installacions ei eth
bastiment d'un rocodrom enta qu'es
vesins e visitaires poguen practicar
aguest esport. En aguesta escaden-
¢a eth pressupost d'aguesta prumera
fasa ascenderie as 20.000 euros ta
somar un nau atractiu ena zona.

www.bossost.es

ER AJUNTAMENT RESPON

EQUIP DE GOVERN
AJUNTAMENT DE BOSSOST

Incomunicacion

Des d'octobre, Movistar talhec sense prealable avis eth cable de
coeire que garantie era conectividad en Bossost, en tot deishar
ath municipi sense servicis de telecomunicacions. Era escola, eth
bureu de torisme e multiples enterpreses an demorat inoperatives.
Ath dela, forca abitatges, especiuaments es de persones majors,
demoren incomunicades, ¢o que met en risc era seguretat des
abitants mes vulnerables. Er Ajuntament de Bossost a sajat de
dialogar damb era enterpresa, en tot exigir solucions immediates
e era installacion de fibra optica. A despiet d'a¢o, enquiara data,
Movistar non a aufrit responses bones ne alternatives viables enta
restablir un servici qu'ei fonamentau entara vida diadeéra.

Es telecomunicacions non son un luxe, mes un dret essenciau,
sustot en zones ruraus, a on era connectivitat ei clau enta garantir
eth desvolopament economic e era equitat sociau. Movistar, coma
enterpresa responsabla d'un servici essenciau, a d'assumir era

sua obligacion de garantir un accés continu e de qualitat, sense
discriminar as poblacions aluenhades des grani centres urbans.
Des deth consistori s'exigis era restitucion immediata deth servici,
era responsabilitat pes damatges ocasionadi e era intervencion
des autoritats competentes enta sancionar aguesta negligéncia.
Bossost non pot seguir d'éster ignorat; era connectivitat ei un
pilar basic dera modernitat e un dret que degt aurie de veir
vulnerat. Movistar a d'assumir qu'era sua manca d'accion non
sonque perjudique en Bossost, mes que refortilhe es separacions
entre zones ruraus e urbanes. Non mos arturaram enquia que se
restablisquen es drets fonamentaus deth municipi e se garantisque
ua solucion digna e equitativa.

Zona esportiva plagcada ena
poblacion de Bossost

BOSSOST

pY

LES - BOSSOST » VAL D'ARAN
P I RENEWUS

Bossost

VAL D'ARANPIRENEUS

Naut Aran

Naua oficina
de torisme

NAUT ARAN A SIGNAT LIN CONVENI DAMB ETH CONSELH GENERAU
D'ARAN ENTATH BASTIMENT D'UA NAUA OFICINA DE TORISME

S \
CONSELH GENERAU D'ARAN

Imatge dera Sindica d'Aran e eth baile de
Naut Aran en tot signar eth conveni

TEXTE: AJUNTAMENT NAUT ARAN .
n er Ajuntament de Naut Aran, en tot

www.nautaran.org

ABITATGE
Venda de finques en Bagergue

Er Ajuntament de Naut Aran a metut a subasta tres parcéles en
Bagergue d'ath torn de 300 métres ta bastir viuendes unifamilha-
res. Des deth consistori s'explique que damb aqueres dimensions
ei impossible destinar es espacis a loguér assequible, ne tanpoc a
Iheuar-les de zero pr'amor qu'eth cost serie d'ath torn de 900.000
éuros per viuenda e non ac poden assomir. Ei per aquero que la trén
aué dia a subasta, damb preétzi de gessuda de 257.000, 265.000 e
287.000 éuros. Naut Aran considére qu'ei un bon moment ta véner
aquestes finques pr'amor qu'es pretzi actuauments se trapen nauti.
Es sos d'aguesta venda se destinarien ath futur bastiment deth
Centre Civic e Sociau .

CULTURA
Presentacion libre "Arties: hets
relevants dera sua istoria”

Jose Antonio Bruna presentéc en mes de deseme eth libre Arties:
heéts relevants dera sua istoria. Ua publicacion qu'a aufrit eth son
suport er Ajuntament de Naut Aran amassa damb er Institut d'Estu-
dis Aranesi-Académia Aranesa dera Lengua Occitana. Precisaments,
César Ruiz-Canela e Jep de Montoya aueren paraules d'arregraiment
ara figura de Jose Antonio Bruna pera recérca d'aguest libre que
parle dera istoria dera poblacion d'Arties. Des dera arribada des
pruméri omes en aguest parcan, enquia ahérs destacadi coma per
exemple eth bastiment dera centrau idroelectrica.

NAUT ARAN

Er Ajuntament de Naut Aran e eth
Conselh Generau d'Aran an signat eth
convéni de collaboracion peth quau
per un costat, eth municipi retorne a
formar part de Foment Torisme Val
d'Aran, en tot aportar ara maxima
institucion aranesa era taxa toristica
corresponenta deth dusau e tresau
triméstre de cada anualitat, a dife-
réncia de ¢o qu'auie hét enquia 2023
quan aportaue era part corresponenta
ath totau annau des hons recebudi.
Atau madeish, eth conveni tanben
remasse era collaboracion entre an-
dues institucions entath bastiment
d'ua oficina de torisme en Salardd
qu'eth Conselh Generau d'Aran fi-
nancara damb 50.000€ e que bastira

arties

bagergue

MO gener 2025

baqueira
o

assomir-ne era resta de financament.
En aguest sens, tanben se cambiara
d'ubicacion era actuau caseta d'infor-
macion toristica d'Arties, tara qu'eth
Conselh Generau i aportara 8.000€
annau. Aguesta taxa arrecebuda se
destinara en encastre deth sector to-
ristic, e Foment Torisme Val d'Aran
s'obligue a invertir-la integrauments
en accions concrétes de promocion
toristica dera Val d'’Aran coma er im-
puls deth torisme sostenible, respon-
sable e de qualitat, era proteccion,
era preservacion, era recuperacion
e era milhora de recorsi toristics,
eth foment, creacion e milhora des
productes toristics o era milhora des
servicis de control.

garos

gessa

montgarri

salardu
unha
tredos

- \.‘

Ajuntament
A NAUT ARAN

Les

OBRES E SERVICIS
Milhores en hilat d'aigua

Er Ajuntament de Les ven de licitar pendent es darréres setmanes
es obres de milhora deth hilat de subministrament d'aigua en baisha
deth municipi, en tot adaptar-lo ath cambi climatic. Aguestes obres
ei previst que coméncen ena propléeu primauera, en tot hér part
d'un plan financat pera Agéncia Catalana de I'Aigua (ACA), e que
se compléete damb ua auta subvencion deth departament de Miei
Ambient d'actuacions deuant dera sequéra, que se licitara en bréu.
Era actuacion licitada compdaue damb un pressupost base sense
IVA de 221.956,26 €.

=

AJUNTAMENT DE LES

AJUNTAMENT DE LES

EFEMERIDE
100 ans de Luis Francisco

Des der Ajuntament de Les s'a aufrit un aumenatge a un des sons
vesins per auer celebrat eth son 100au aniversari: Luis Francisco
Hernando. Enta celebrar aguest aniversari redon, des deth consistori
se li liuréc un present e un reconeishement a Luis Francisco, en un
acte en qué siguec acompanhat per membres dera sua familia. Er
Ajuntament de Les entreguéc ua placa conmemoratiua enta restacar
aguest pretzhét. “Forca erosi de poder celebrar eth centenari de Luis
Francisco. Felicitats!", comente eth baile de Les, Andreu Cortés.

Era implicacion des vesins de Les,
era clau deth succés de Nadau

www.les.es

Un Nadau ta
rebrembar

PENDENT ES 15 DIES DES HESTES DE NADAL | AUEC
FORGA PARTICIPACION DE GENT E ENTITATS

TEXT: MANU MOGA

Eth poble de Les barréc es Hestes de
Nadau d'enguan damb un gran suc-
ces autant des deth punt d'enguarda
organizatiu coma de participacion de
gent enes despariérs actes premanidi.

Des der Ajuntament de Les se he
un balang plan bon e positiu deth re-
sultat obtengut, en tot arregrair ath
teishut associatiu deth poble. "Volem
arregrair a toti es qu'an prenut part
des actes, especiauments ara Co-
mission de Hestes, a Es Corbilhuérs
de Les e ara associacion Hemnes de
Les", comente eth baile de Les, An-
dreu Cortés, en tot ahiger que “tot
er esforg a estat gratificant, en ues
hestes damb forca participacion e que

son pensades enta incrementar era
activitat sociau deth municipi”.

Es activitats que mes assisténcia
an auut an estat: era visita de Pair
Nadau, deth Patge Reiau e des Reis
d'Orient, amassa damb es hestes de
Nadau e de Cap d'Aran, era Soca de
Nadau e era alugada der arbe des
desirs. Aguestes activitats se com-
pletéren damb un bingo popular, ua
session de cinéma e ua actuacion de
magia familhara.

Ei de besonh remercar era nau-
ta preséncia de gent en tot auer en
compde que Les ei un municipi de poc
mes de 1000 abitants. Eth resultat
ei mostra deth bon trabalh realizat,
en tot viuer es héstes damb illusion.

Actualitat

TORISME
82% d'aucupacion ta Nadau

Segontes Foment Torisme Val d'Aran, es héstes de Nadau s'an bar-
rat ena Val d'Aran damb ues donades d'aucupacion forca positives,
qu'an artenhut un 82% de mejana entre eth 22 de deseme e eth
6 de ger. Se dividim es donades per setmanes, se constate qu'era
ocupacion mes nauta s'artenhec era prumera setmana de 2025,
que siguec deth 86%, en tot qu'es darréeri dies de 2024 s'arten-
hec un 79%. "Aguestes donades constaten qu'era Val d'Aran ei ua
destinacion forca avalorada pera gent”, a afirmat eth conselher de
Torisme, Promocion Economica, Comérg e Mobilitat, Josep Canut.

CONSELH GENERAU D'ARAN

(6103) 2

DIARI SEGRE

NAUES TECNOLOGIES
Abandomanent comunicatiu

Era Val d'Aran, atau coma era resta deth Pirenéu de Lhéida, parle de
clar abandonament comunicatiu dempus deth talh que se produsic
enes hestes de Nadau e que deishec incomunicat a miei Pireneu
pendent es jornades deth 29 e 30 de deseme pr'amor d'un accident
ena fibra en Tremp.S'avalore positivaments era trobada mantenguda
peth govern damb es diuérsi agents de telefona, totun demanen
que gesquen solucions eficientes e qu'agen ua milhora enavida des
persones que residissen en aguesti entorns de nauta montanha.

A“E gener 2025

Es Reis d'Orient sigueren es
personatges més aclamadi

AJUNTAMENT DE VIELHA E MIJARAN

d'accion e gent

ERA VAL D'ARAN TORNE A PLAGAR-SE COMA
DESTINACION LiDER EN ESPANHA TA NADAL

TEXT: MANU MOGA

Nadau e Val d'Aran son un binomi que
foncione ara perfeccion pendent hé
forca ans. Aguesta ei era sason mes
demorada der an, pr'amor que léu tot
eth sector hotelér, de restauracion e
comerciau, trabalhen ath 100% pen-
dent 15 dies.

Enguan non anaue a ester ua
excepcion, e eth territori tornec a
recéber a visitaires arribadi de forca
emplagaments d'Espanha atau coma
d'auti paisi, en tot destacar Franga,
coma ei d'abituda.

Pendent es 15 dies d'aguestes hes-
tes de Nadau, es desparieres pobles
dera Val d'Aran organizeren un pialer
d'activitats enta poder her a gaudira

locaus e estrangérs d'ues héstes plan
esvagades.

Coma ei abituau, es activitats
rescadades damb Pair Nadau, Cap
d'Aran e es Reis d'Orient sigueren
es qu'amasseren a meés assistents,
se ben era estacion d'esqui de Ba-
queira-beret siguec era que mes gent
acuelhec enes sues pistes, damb jor-
nades plan nombroses.

Es nheuades prealables ar inici
des héstes de Nadau faciliteren que i
auesse pro nheu coma ta poder satis-
fer a tota era gent que pugec as pistes
pendent aguesti dies. Atau madeish,
era auferta culturau, gastronomica
e esportiua, tanben sigueren es que
mes gent amasseren.

13



Actualitat

EQUIPAMENTS

Vilameos abilotara un bar
municipau a on ei eth magasem

Er Ajuntament de Vilamos licite era adap-
tacion d'un magasém municipau coma bar
deth poble. En aguest projéecte s'invertirien
115.000%, en tot remodelar er espaci damb
ua zona de bar, ua barra, ua codina e uns
servicis. Vilamos vo, atau, atréir més gent
pendent diuerses sasons der an.

CATALUNYA TURISME

Era Val d'Aran, parcan deth
Pirineu damb mes noces

LIDERE ERA HITA EN 2023 PER DELANT DERA ALTA RIBAGORGA E PALLARS SOBIRA

TEXTE: MANU MOGA

En 2023, ena Vald'Araniauec un to-
tau de 38 noces, e d'aguestes sonque
9 sigueren oficiades pera gleisa e non
n'i auec cap d'omosexuau. Son dona-
des recuelhudes per Idescat, que pla-
cen ara Val d'Aran coma eth territori
deth Pireneu que meés noces auec en
2023 en proporcion pera poblacion.
Era taxa lorda de nupcialitat mérque
3,6 matrimonis per cada 1000 abi-
tants, per deuant dera Alta Ribagor-
ca (3,48) e Pallars Sobira (3,16). En
Aran era mager part des matrimonis
sigueren civius (29). Es unics muni-
cipis a on non s'oficieren matrimonis
sigueren Bausen e Vilamos.

25 ANYS D’EXPERIENCIA EN EL SECTOR

“COMPLEMENTS

TAR ABITATGE

Ctra. Franga, 23 - Nau 12 - 973 64 27 78 - 25530 VIELHA - www.complementsper.cat

Andéncia-te ena nosta publicacion

Demana informacion en 973 248 004

ESPORTS
S'aprope era Marxa

Es propléu 1 e 2 d'hereuér, arribe era 45au edi-
cion dera Marxa Beret d'esqui de hons, organi-
zada peth Conselh Generau d'Aran e era esta-
cion d'esqui Baqueira Beret. Deja son dubértes
oficiaument es inscripcions a traués dera plana
web dera Marxa Beret e es interessats e inte-
ressades poiran realizar-les enquia darreries de
ger telematicament. Ath dela, es darreéri dies se
poiran realizar es inscripcions presenciaus. Era
Marxa Beret ei ua des proves d'esqui nordic meés
assolidades e que cada an compde damb ath
torn de mes de 800 participaires de tota Europa.

Distribuidors oficials:

V4
QUICK-STEP

CREADORES DE SUELOS

AJOTUN ONilfisk

TEXTE: ALVAR ORDONEZ

He 60 ans que ua séria de perso-
nes iniciéren un camin enta bastit ua
escola d'esqui damb eth qu'aufrien
era possibilitat d'apréner aguest art
que s'a demostrat a estat eth major
motor economic qu'a era Val d'Aran.
Petiti illusionistes dera Val vincula-
di ar esport e er esqui que sigueren
Pau Bravo, Rafael Mombiedro, Jose
Moga, Felipe Moga, Carlos Espaiia,
Ferran Peus, Paco de la Moga, Andrés
Goémez, Juan Sanjuan, Jacinto Paba,
Jests Paba, Tofin Vilo, Julia Dobdn,
Julian Barés, Claudio Aventin, Juan
Manuel Paba Espafa, Jesls de la
Moga o José Antonio Tarrau. Toti eri
placeren es prumeres peires que po-
gueren perméter gaudir des esports
d'iuérn en casa nosta mejancant Era
Escola. Ath long de toti aguesti ans,
mes de 1000 professors e 100.000
aprenents an passat pes sues mans
enquia aguest 2025, ua donada istori-
ca que mostre era grana peada qu'an
deishat aguesti noms e que s'alonga-
ra en pas deth temps. Segontes Juan-
ma Paba, responsable de Publicitat

dera Escola, es clients les escuelhen pera "experiéncia,
perqué em autoctons, mos coneishem era Val. Explicam
era istoria dera Escola des des inicis. Viem d'ua epoca
que non siguec facil. Ara gent li agrade qu'ajam estat 60
ans. Ua mostra qu'eth trabalh s'a het ben ei qu'encara em
aciu. Era Escola a tres causes imporatantes jos eth noste
punt d'enguarda coma son era seguretat, era diversion e
er aprenentatge.” Era auferta formativa dera Escola ei
tanplan grana pr'amor que compden damb tecnics espe-
cializadi en aupin, snowboard, esqui de hons, raquetes,

telemark o Ski Camp, un club propri.

ERA ESCOLA

Era Escola d'esqui complis 60 ans
e hem un repas ara sua vida

ERA ESCOLA

AN DE FONDACION TRABALH ENA ESCOLA
Enta poder amiar classes
1964 ena Escola cau auercoma
minim eth TD1 o eth TD2,
PROFESSORS andds se poden tréir en
MES DE 1.000 corsi coma er ETEVA. Ath

dela, tanben se poden

CLIENTS hér practiques en agues-
ta enterpresa aranesa ta

MES DE 100.000

FOTOTUR

apréner er ofici de pro-

fessor qu'ei un des mes
LOCALIZACION reconeishudi de tot eth
BAQUEIRA BERET territori aranés.

«Jo de gran
volia ester
professor
dera Escola»

60 ans dera escola, quin ei eth ton
prumér rebrembe? Aqueth trabalh
que hegen d'ensenhar a esquiar
m'agradaua. Jo de gran volia ester
professor d'esqui dera escola.

En quina edat comences a esquiar?
A compdar des 7 ans comenci a es-
quiar, tostemp damb Era Escola.

Com arribes a formar part dera
equipa de professors dera escola?
Era mia inquietut tostemp a estat
ensenhar era tecnica der esqui aupin.
Des deran 1994 exercisqui coma pro-
fessor ena Escola.

Actuauments, és eth responsable
de Publicitat dera Escola, quines
son es tues competéncies? Ei tot ¢o
qu'a a veir damb eth coneishement,
difosion, activitat dera escola ar ex-
terior. Ta potenciar era nosta merca
des dera "Escuela Espafola de Esqui”
enquiara actuau "Era Escola”.

Guaire professors trabalhen aué dia
ena Escola? 150 professors.

Qué cau ester ta ester professor
dera Escola? Era formacion ei regla-
da. As d'anar enta un centre de for-
macion coma ETEVA. Auem era sort
que forca gentvo ester professor e les
cau com aminimeth TD7.

CK-BAR
[1-2200m ALTITUD

JUANMA PABA

ENTREVISTA

Juan Manuel Paba Serena
neishec en Vielha eth 6 d'abriu
de 1976. Se definis coma ua
persona damb inquietuds,
trabalhador e que li apassione
eth mon der esqui. Ei
responsable de Publicitat dera
Escola, enterpresa dedicada
ar esqui que complis 60 ans e
qu'a ensenhat a esquiar a forga
generacions.

CINQUENA TEMPORADA

TEXTE: ALVAR ORDONEZ

En qué a milhorat era forma d'en-
senhar er esqui damb eth pas des
ans? Metodologia. Eth professor cada
viatge agarre mes coneishement, ei
mes sensible, tanben era tecnica a
evolucionat, i a mes materiaus, eca.

Com ves eth futur des esports de
nheéu? Ei un privilegi ta qui lo pogue
gaudir. Mentre i age nhéu, non queira.
Eiunesport que se practique eniuérn

e

JUANMA PABA

e agarren ganes e illusion en d'autes
sasons es persones que lo volen viuer.

Guaire persones formen part dera
estructura de Junta Directiva dera
actuau Escola? Donques actuau-
ments em ueit persones es que for-
mam part dera Junta Directiva en
diuersi airaus, que son entestadi per
un president qu'ei en aguesta esca-
denca, Jordi Arribas.

Era prumera seria dera
istoria en aranés

o\

